
Bekering is ‘n daaglikse keuse (23-10-2022) 

 

Jy kan jou nie deur Moses, tot Yahshua bekeer nie. 

Wat beteken dit om  jou te bekeer? 

Wanneer ons ons to GOD bekeer, moet ons verander, maar waarnatoe en hoe? 

Vir die logiese denke van die natuurlike mens (voor wedergeboorte) is sonde beskryf in 
die wet en dit is dan ook daar waar die natuurlike mens sy antwoorde en leiding soek. 

Handelinge 2:38  En Petrus sê vir hulle: Bekeer julle, en laat elkeen van julle gedoop word in 
die Naam van Jesus Christus tot vergewing van sondes, en julle sal die gawe van die Heilige 
Gees ontvang.  

Jesaja 28:13  Daarom sal die woord van die HERE vir hulle wees gebod op gebod, gebod op 
gebod, reël op reël, reël op reël, hier ‘n bietjie, daar ‘n bietjie, sodat hulle kan heengaan en 
agteruit struikel en verbreek en verstrik en gevang word.  

2 Korinthiërs 3:15  Ja, tot vandag toe, wanneer Moses gelees word, lê daar ‘n bedekking oor 
hulle hart; 16  maar wanneer hulle tot die Here bekeer is, word die bedekking 
weggeneem. 17  Die Here is die Gees, en waar die Gees van die Here is, daar is 
vryheid. 18  En terwyl ons almal met onbedekte gesig soos in ‘n spieël die heerlikheid van 
die Here aanskou, word ons van gedaante verander na dieselfde beeld, van heerlikheid tot 
heerlikheid, as deur die Here wat die Gees is.  

Spreuke 4:23  Bewaak jou hart meer as alles wat bewaar moet word, want daaruit is die 
oorspronge van die lewe. 

Génesis 6:5  Toe die HERE sien dat die boosheid van die mens op die aarde groot was en al 
die versinsels wat hy in sy hart bedink, altyddeur net sleg was, 6  het dit die HERE berou dat 
Hy die mens op die aarde gemaak het, en daar was smart in Sy hart.  

Matthéüs 18:2  Toe roep Jesus ‘n kindjie na Hom en laat hom in hulle midde staan 3  en Hy 
sê: Voorwaar Ek sê vir julle, as julle nie verander en soos die kindertjies word nie, sal julle 
nooit in die koninkryk van die hemele ingaan nie!  

Titus 2:11  Want die reddende genade van God het aan alle mense verskyn 12  en leer ons 
om die goddeloosheid en wêreldse begeerlikhede te verloën, ingetoë en regverdig en vroom 
in die teenwoordige wêreld te lewe,  

Matthéüs 16:24  Toe sê Jesus vir sy dissipels: As iemand agter My aan wil kom, moet hy 
homself verloën en sy kruis opneem en My volg. 25  Want elkeen wat sy lewe wil red, sal dit 
verloor; maar elkeen wat sy lewe om My ontwil verloor, sal dit vind.  

Titus 3:4  Maar toe die goedertierenheid van God, ons Verlosser, en sy liefde tot die mens 
verskyn het— 5  nie op grond van die werke van geregtigheid wat ons gedoen het nie, maar 



na sy barmhartigheid het Hy ons gered deur die bad van die wedergeboorte en die vernuwing 
deur die Heilige Gees  

2 Korinthiërs 5:17  Daarom, as iemand in Christus is, is hy ‘n nuwe skepsel; die ou dinge het 
verbygegaan, kyk, dit het alles nuut geword.  

Galásiërs 6:15  Want in Christus Jesus het nòg die besnydenis nòg die onbesnedenheid enige 
krag, maar ‘n nuwe skepsel.  

Romeine 12:2  En word nie aan hierdie wêreld gelykvormig nie, maar word verander deur 
die vernuwing van julle gemoed, sodat julle kan beproef wat die goeie en welgevallige en 
volmaakte wil van God is.  

Matthéüs 18:2  Toe roep Jesus ‘n kindjie na Hom en laat hom in hulle midde staan 3  en Hy 
sê: Voorwaar Ek sê vir julle, as julle nie verander en soos die kindertjies word nie, sal julle 
nooit in die koninkryk van die hemele ingaan nie! 4  Elkeen dan wat homself verneder soos 
hierdie kindjie, hy is die grootste in die koninkryk van die hemele.  

